
ВЕСТКІВЕСТКІ

Вольга Карнеева

Выстава стала своеасаблівай 
“машынай часу”, пры дапамозе 
якой кожны з наведвальнікаў мог 
пабываць у савецкім мінулым. 
І не проста пабываць — адчуць 
сябе на месцы  людзей, увекаве-
чаных на партрэтах майстроў бе-
ларускага жывапісу, пра якіх не-
калі пісалі на першых старонках 
газет, прысвячалі ім “перадавыя” 
матэрыялы. 

Простыя савецкія людзі 
— даяркі, сталявары, шахцёры, 
трактарысты, будаўнікі — гляд-
зяць на нас з карцін Івана Ах-
рэмчыка, Віталія Цвірко, Фёда-
ра Дарашэвіча, Яўгена Зайцава, 
Фёдара Бараноўскага... А побач 
— мужныя твары “Брыгадзіра 
бурыльшчыкаў братняй ГЭС”, 
“Зваршчыка МТЗ”, “Шахцёра 
Салігорска”, адлюстраваныя на 
карцінах Івана Стасевіча і Яўге-
на Красоўскага. Акрамя таго, на 

выставе прадстаўлены карціны ў 
жанры індустрыяльнага пейзажу. 
Адна з самых запамінальных — 
“Абуджанае Палессе” Валяр’яны 
Жаўток — уражвае панарамным 
паказам асушэння палескіх бало-
таў.

Цікавая гісторыя звязана з 
двума партрэтамі кампазітара 
Людмілы Шлег, якія напісаны 
ў адзін дзень бацькам і сынам 
— Яўгенам і Генрыхам Ціханові-
чамі. Шэранькае паліто, чырво-

ны берэцік… Людміла проста 
забегла ў майстэрню да знаёмых 
мастакоў... і засталася ў вобразе 
прыгожай  дзяўчыны адразу на 
дзвюх карцінах! 

Не менш каштоўны на вы-
ставе і эцюд “Маладыя будаўнікі 
Мінска”, што напісаны мастаком 
Уладзімірам Стальмашонкам у 
1956 годзе. У Беларусі ён застаўся 
менавіта дзякуючы калекцыяне-
рам Радаевым. 

“Машына часу” вяртае 
ў блізкае мінулае
У Гарадской мастацкай галерэі твораў Леаніда Шчамялёва праходзіць выстава пад 
назвай “Back in USSR: партрэт на фоне эпохі”. Прыватныя калекцыянеры Аляксандр 
і Іна Радаевы выставілі работы савецкіх мастакоў 1930 – 1970-х гадоў, што выклікала 
сапраўдны ажыятаж сярод спецыялістаў і аматараў жывапісу. 

Кацярына Немагай

Тэлевізійны 
прарыў

Мiжнароднаму спадарожнi-
каваму тэлеканалу «Беларусь-ТБ» 
споўнілася два гады. I дасягненнi 
на гэтым рубяжы даволi значныя. 
Так, у канцы 2006 года ў шасці 
буйных расійскіх гарадах быў пра-
ведзены комплекс сацыялагiчных 
даследаванняў. Iх вынiкi сведчаць, 
што па тыднёваму ахопу аўдыто-
рыi «Беларусь-ТБ» уваходзiць у 
топ-20 тэлеканалаў Расii. Да дня 
нараджэння канал падрыхтаваў 
новае афармленне. Акрамя таго, 
у гэтым годзе плануецца перавес-
цi «Беларусь-ТБ» на iншы спада-
рожнiк — «Экспрэс-АМ22», што 
iстотна павялiчыць тэрыторыю 
вяшчання. 

Міжнароднае 
прызнанне  барда

Гродзенскі бард Віктар Шал-
кевіч атрымаў міжнародную ўзна-
гароду “Ордэн усмешкі”, якую яму 
прысудзілі польскія дзеці за пра-
паганду тэатральнага мастацтва. 
Віктар Шалкевіч з’яўляецца вядо-
мым спеваком і акцёрам не толькі 
на Гродзеншчыне, але і ў Польшчы.
Дарэчы, гэта ўжо не першы грод-
зенец, узнагароджаны “Ордэнам 
усмешкі”. Такі ж ордэн атрымаў і 
дырэктар Гродзенскага мясакамбі-
ната Анатоль Грышук за сваю гра-
мадскую дзейнасць...

Прайсці шляхам 
“з вараг у грэкі”

Шведскія тураператары заці-
кавіліся арганізацыяй экскурсій па 
Глыбоцкім раёне. Сёння ствараецца 
турыстычная інфраструктура ў раё-
не азёр Шо, Доўгае, Івесь. Тут жа, па 
геадэзічных вымярэннях, размеш-
чаны геаграфічны цэнтр Еўропы. 
Маршрут па Глыбоцкім раёне будзе 
праходзіць у рамках праекту “Пана-
рама Дзвіна/Даўгава”, які паўтарае 
знакаміты шлях “З вараг у грэкі”.  
Пілотны тур арганізатары праекту 
збіраюцца здзейсніць ужо летам. У 
маршрут будуць уключаныя стара-
жытныя беларускія гарады Дзісна, 
Полацк, Віцебск.

Турынскія іспыты 
здадзены на 
“выдатна”

Рэкордную колькасць узнага-
род заваявалi беларускiя спарт-
смены-студэнты на 23-й зiмовай 
Унiверсiядзе ў iтальянскiм Турыне 
— чатырнаццаць (восем залатых, 
дзве сярэбраныя i чатыры бронза-
выя). У агульнакамандным ме-
далёвым залiку наша краiна заняла 
чацвёртае месца. На мiнулай Унi-
версiядзе ў Iнсбруку на рахунку бе-
ларусаў было ўсяго пяць узнагарод 
— без «золата».

Сустрэчы з творамі мастакоў на гэтай выставе даюць магчымасць прыгадаць адбітак часу

Юрый Анісімаў

Апошняя перасадка 
ныркі ад жывога донара 
была праведзена ў ліста-
падзе мінулага года сумес-
най брыгадай з удзелам 
беларускіх спецыялістаў 
і іх калег (хірурга-транс-
плантолага, анестэзіёлага 
і нефролага) з трансплан-
тацыйнага нефралагічна-
га цэнтра універсітэцкай 
клінікі горада Оксфарда 
(Вялікабрытанія).

Па словах галоўнага 
хірурга Міністэрства ахо-
вы здароўя рэспублікі Іва-
на Пікірэні, трансплан-
тацыя з’яўляецца самым 
эфектыўным лячэннем 

нырачнай недастатковас-
ці. Дзякуючы ёй хворыя 
могуць пасля поўнасцю 
рэабілітавацца ў нар-
мальным жыцці і не быць 
“прывязанымі” да бальні-
цы. Акрамя гэтага, такія 
аперацыі дазваляюць эка-
номіць значную колькас-
ць бюджэтных сродкаў. 

Так, штогадовае лячэн-
не аднаго пацыента пры 
дапамозе перытаніяль-
нага дыялізу абыходзіц-
ца дзяржаве прыкладна 
ў дзесяць тысяч долараў, 
гемадыялізу — больш 
за шэсць тысяч долараў. 
Трансплантацыя ж ныркі 
каштуе каля чатырох ты-
сяч долараў.

Ірына Заяц

Ян Чжы — аспірант факуль-
тэта журналістыкі Беларускага 
дзяржаўнага універсітэта — 
прыехаў з Кітайскай Народнай 
Рэспублікі. Ён родам з цудоўна-
га горада Лаяна (роданачальніка 
кітайскай культуры), дзе расце 
двухколерная півоня — надзвы-
чай рэдкая і каштоўная расліна.

Да аспірантуры Ян Чжы 
рыхтаваўся доўга. У 1994 год-
зе прыехаў у Беларусь, у 1995 
паступіў на факультэт жур-
налістыкі Белдзяржуніверсітэ-
та. Пасля заканчэння БДУ вяр-
нуўся ў Кітай.

“Толькі на радзіме я зразу-
меў, што ў сэрцы ўжо дзве род-
ныя краіны. Беларусь была са 
мной і ў думках, і на словах: у 
Інтэрнэце я чытаў навіны з Бе-
ларусі, расказваў бацькам і сяб-
рам пра традыцыі і гісторыю 
вашай краіны… І, безумоў-
на, марыў яшчэ раз прыехаць 
сюды. За шэсць гадоў вучобы 
ў мяне з’явілася шмат сяброў і 
знаёмых, з якімі я любіў пагу-
ляць па Нямізе, у Батанічным 
садзе. Сумаваў і па вашай на-
цыянальнай кухні... Асабліва па 
драніках са смятанай і клёцках. 

Спрабаваў згатаваць іх у Кітаі, 
але не атрымалася. Абяцаў, што 
калі буду ў Беларусі зноў, то 
ў першую чаргу навучуся га-
товіць гэтыя стравы”.

І ў 2005 годзе Ян Чжы выра-
шае вярнуцца ў Беларусь. «Пры-
емна было зноў пачуць ад кітай-
скіх студэнтаў, якія вучацца ў 
БДУ, сказанае з гонарам слова 
“Бай-да”. У перакладзе з кітайс-
кай мовы гэта азначае “Беларус-
кі універсітэт”. У назву “Бай-да” 
мы ўкладваем паняцце, блізкае 
слову “Бей-да”, што значыць 
“Бейдзін дасюэ”. Менавіта так 
на нашай мове гучыць назва са-
мага прэстыжнага універсітэта 
Кітая — Пекінскага”.

Вось ужо другі год Ян Чжы 
вучыцца ў аспірантуры. Ён 
прымае актыўны ўдзел у наву-
чальным працэсе на факультэ-
це. У кафедральным зборніку 
змешчаны артыкул  Ян Чжы 
«Стратэгічнае партнёрства XXI 
стагоддзя паміж Кітаем і Бела-
руссю”.

У планах Ян Чжы — абарона 
кандыдацкай дысертацыі. Сам 
ён прызнаецца: “Беларусь — 
мая другая Радзіма, якая мяне 
гасцінна прыняла і шмат чаму 
навучыла”.

Ян Чжы і яго 
дзве краіны…

Валерыя Сіманава

Асноўны прынцып новай ма-
дэлі — студэнт павінен вучыцца 
сам. Для пераходу да новай сістэ-
мы навучання павінны быць ство-
раны адпаведныя ўмовы. Гэта, у 
першую чаргу, як паведаміў рэктар 

Белдзяржуніверсітэта Васіль 
Стражаў, забеспячэнне навучэн-
цаў і выкладчыкаў сучаснымі ін-
фармацыйнымі тэхналогіямі. Ак-
рамя таго, значную ролю адыграе 
арганізацыя метадаў кантролю, 
паколькі без іх самастойная праца 
студэнтаў наўрад ці атрымаецца. 

Па словах рэктара, ва універсітэ-
це створана ўласная  сістэма са-
макіравання. У яе распрацоўцы 
прымалі ўдзел спецыялісты фа-
культэта прыкладной матэматыкі 
і інфарматыкі БДУ, студэнты якога 
неаднаразова перамагалі ў чэмпія-
натах свету па гэтых дысцыплінах.

Тамара Шкурко

Асноўнае месца ў кнізе зай-
маюць “Мае ўспаміны” ўрад-
жэнца Магілёўшчыны палкоўні-
ка запасу Віктара Вільчынскага. 
У трох раздзелах (“Дзяцінства”, 
“Юнацтва”, “Служу Савецка-
му Саюзу”) расказваецца пра 
нялёгкі жыццёвы шлях нашага 
суайчынніка, яго ўдзел у ваен-
ных падзеях на тэрыторыі Расіі, 
Беларусі і Латвіі,  пра вучобу ў 
Ваеннай акадэміі імя  Фрунзе ў 
Маскве. 

Даволі багата ілюстраваная 
кніга завяршаецца спісам ветэ-
ранаў Вялікай Айчыннай вайны, 

узнагароджаных юбілейным 
медалём “60 год вызвалення 
Рэспублікі Беларусь ад ня-
мецка-фашысцкіх захопні-
каў”, што пражываюць на 
тэрыторыі Данецка і Данеч-
чыны. У спісе названы 270 
прозвішчаў.

Гэтая кніга, адрасаваная 
найперш моладзі, выйшла 
дзякуючы падтрымцы Да-
нецкай абласной  адмініст-
рацыі і  фірмы “Мэбля”. 
Складанне, запіс і апрацоўка 
матэрыялаў належаць данец-
кім актывістам беларускай 
дыяспары Артуру Акушку і 
Соф’і Пасынкавай.

Голас памяці
Данецкай абласной грамадскай арганізацыяй “Культурна-
асветніцкае таварыства беларусаў “Нёман” выдадзена 
кніга “У памяці  захоўваем...” У зборнік увайшлі  
ўспаміны беларусаў-ветэранаў Вялікай Айчыннай вайны, 
якія жывуць сёння ў Данецу і  вобласці.

Навучанне набывае 
новыя рысы
У Беларускім дзяржаўным універсітэце плануецца ўвесці мадэль 
адукацыі, заснаваную на самастойнай працы студэнтаў

Шанс для жыцця
У 2006 годзе беларускія медыкі правялі 
дваццаць аперацый па трансплантацыі 
ныркі. Дзесяць з іх зроблены пацыентам 
ад жывых роднасных донараў.

Ян Чжы адчувае сябе ў Мінску, як дома

Падарунак 
для турыстаў
Алесь Жалкоўскі

Усё больш прывабным ста-
новіцца для турыстаў – айчынных і 
замежных – старажытны Навагру-
дак. Найчасцей сюды наведваюцца 
госці з Польшчы. Яны ў захапленні 
ад прыгажосці прынёманскай ста-
ронкі, яе гістарычнай і культурнай 
спадчыны. Але часта турысты ад-
чуваліі  недахоп друкаванай пра-
дукцыі аб гэтых мясцінах. І вось 
сітуацыя змянілася: мясцовыя ўла-
ды   пры фінансавай падтрымцы 
Міністэрства інфармацыі Беларусі, 
нядаўна выпусцілі цікавы па змес-
ту і прыгожы па форме фотааль-
бом “Навагрудак”.

У выданні змешчаны каляровыя 
і чорна-белыя здымкі фотамайстра 
Ігара Пешахонава-Міцкевіча.  Фо-
таальбом дае ўяўленне аб багатым 
мінулым і сённяшнім дні  тутэй-
шых мясцін. Асабліва ўражваюць 
помнікі гісторыі і культуры. Аб 
гэтым, дарэчы, гаварылася на прэ-
зентацыі альбома, якая адбылася ў 
Доме-музеі Адама Міцкевіча. Тэкс-
ты ў згаданым выданні дадзены на 
беларускай, англійскай і польскай 
мовах. Словам, турысты своечасова 
атрымалі цудоўны падарунак.

Паэтычныя 
вобразы 
Саят-Навы
Вечар, прысвечаны 
290-годдзю класіка армянскай 
паэзіі Саят-Навы, адбыўся 
ў Рэспубліканскім Доме 
дружбы. Цудоўная паэзія 
гэтага аўтара гучала на 
армянскай, беларускай, 
рускай і польскай мовах.

Як адзначыў паэт Сяргей Паніз-
нік, творчая спадчына Саят-Навы 
заўсёда захоўвае актуальнасць. Яго 
лірыка напоўнена  вобразнымі па-
раўнаннямі. Беларускія студэнты 
здолелі перадаць прыгажосць ар-
мянскай паэзіі. У гэты вечар вершы 
Саят-Навы чыталі Віталь Дзячэнка, 
Вольга Каралёнак, Алена Аляксанд-
рава, а таксама прадстаўніца армян-
скай дыяспары Ева Мірзаханян.

Віктар Корбут

Кажуць сведкі: калі ў 
1961 годзе ў Віцебску руйна-
валі цудам уцалелую ў гады 
вайны старажытную царкву 
Звеставання (XII стагоддзе), 
у якой некалі маліліся рускі 
палкаводзец Аляксандр Не-
ўскі і літоўскі вялікі князь 
Альгерд, паратунак неспад-
зявана прыйшоў з Масквы. 
Кіначасопіс “Фитиль” паўш-
чуваў зацятых бязбожнікаў, 
і помнік пакінулі ў спакоі. 
Царква гэтая ў канцы ХХ 
стагоддзя стала першай, што 
была адноўлена ў горадзе 
над Дзвіною за гады неза-
лежнасці Беларусі. А цяпер 
тут адбудоўваюць яшчэ два 
храмы XVIII стагоддзя. Го-
рад мяняецца на вачах: узно-
сяцца барочныя вежы, ззяю-
ць золатам купалы і крыжы. 
Сапраўднае адраджэнне!

На пачатку 80-х Генадзь 
Лаўрэцкі, цяпер вядомы ар-
хітэктар і даследчык айчын-
нага дойлідства, старшыня 
архітэктурна-мастацкага 
савета Беларускага Экзар-
хата, марыў адбудаваць з 
руін царкву Звеставання. На 
той час ягоная ідэя многім 
здавалася “дзёрзкаю заду-
маю”. Аднак Лаўрэцкі верыў, 
што яна калісь абавязкова 
спраўдзіцца.

Насталі 90-я, калі веры-
ць у Бога ўжо не забаранялі 
ніякія “ўстаноўкі” і можна 
было адкрыта загаварыць і 
аб аднаўленні храмаў розных 
канфесій. Царква XII стагод-
дзя ў Віцебску стала адной з 
першых, куды прыйшлі рэс-
таўратары.

— Пасля таго, як мас-
коўскія кіношнікі з «Фи-
тиля» паказалі сюжэт пра 
знішчэнне шэдэўра стара-
жытнабеларускага дойлідс-
тва, гарадскія ўлады толькі 
праз некалькі гадоў закан-
сервавалі рэшткі царквы. 
Пасля яны ўсё адно стаялі за-
нядбаныя. Ахоўную шыльду 
не раз зрывалі нейкія зла-
чынцы, і, сорамна сказаць, 
унутры ўсё было засмечана, 
колішні алтар ператварыўся 
ў прыбіральню, — расказвае 

пра незайздросны лёс свято-
га месца ў 70-80-я гады Ге-
надзь Аляксандравіч.

Усё гэта давялося мала-
дому архітэктару бачыць на 
свае вочы. На руінах царквы 
папрацавалі археолагі, а так-
сама мясцовыя краязнаўцы. 
У аднаго з іх былі фрагмен-
ты фрэсак, што пакрывалі 
некалі ўсе сцены царквы. 
Пасля выбуху яны змяшалі-
ся з друзам і толькі выпадко-
выя кавалачкі трапілі ў рукі 
энтузіяста. На жаль, чалавек 
гэты, са словаў Лаўрэцкага, 
памёр, не пакінуўшы запа-
вету: дзе шукаць яго калек-
цыю…

Адноўленая ў 90-я гады 
царква Звеставання цяпер 
размалявана сучаснымі 
мастакамі. Праўда, Генадзь 
Лаўрэцкі, які перамог скеп-
тычна настроеных калег і 
дамогся аднаўлення храма 
паводле свайго, вынашанага 

і не раз удасканаленага за два 
дзесяцігоддзя праекта, што 
да фрэсак — не дужа рады. 
Кажа, не варта было так 
«шчыраваць» у інтэр’еры. 
Цяперашняя ўнутраная аз-
доба царквы крыху дысгар-
мануе з яе старажытнымі 

мурамі…
Царква Звеставання 

стаіць на плошчы 1000-год-
дзя Віцебска. Гэта папуляр-
нае месца ў гараджан. А тым 
часам на іншай плошчы, пе-
рад ратушай, высяцца вежы 
яшчэ адной царквы, адноў-
ленай ужо ў XXI стагоддзі 
— Уваскрасенскай.

“Як гіганты, стаяць яны 
між будынкамі. Фасады 
італьянскай архітэктуры, 
грэчаскі стыль змяшаны з 
гатычным. Дужа мне гэта па-
дабаецца, не магу нацешыц-
ца”, — прызнаваўся адзін з 
расійскіх падарожнікаў, які 

наведаў Віцебск напачатку 
XIX стагоддзя. Тады амаль 
тры дзесяткі храмаў ззялі 
купаламі над Дзвіною… 

Цяпер уся колішняя 
веліч і краса вяртаецца, хоць 
і павольна, “у будучыню”. 70 
гадоў таму не стала “Увас-
красенкі”, як празвалі яе ў 
народзе. Яна займала невя-

лікі лапік зямлі ў Старым 
горадзе — мабыць, таму ні-
чога на тым месцы пазней 
не паўстала. Археолагі лёгка 
адкапалі старыя падмуркі, 
і новыя сцены старой свя-
тыні сталі паціху ўваскра-
шацца…

Цяпер ужо не ратуша, 
а царква стала дамінантай 
гэтай часткі горада. “Самай 
вытанчанай лічаць яе знаў-
цы гісторыі беларускага дой-
лідства”, — кажа Ігар Чар-
няўскі, намеснік начальніка 
ўпраўлення па ахове гісто-
рыка-культурнай спадчыны 
і рэстаўрацыі Міністэрства 
культуры.

Захавалася паданне, што 
сам Напалеон хацеў забраць 
да сябе ў Парыж гэтую кра-
суню разам з віленскім кас-
цёлам Святой Ганны.

— Цяпер Уваскрасен-
скую царкву засталося 
толькі атынкаваць, — паве-

даміў Уладзімір Полаўцаў, 
дырэктар Віцебскага цэнтра 
па рэстаўрацыі. — Амаль 
на сорак метраў у вышыню 
ўздымаюцца крыжы над па-
залочанымі макаўкамі цар-
коўных вежаў. Над высокім 
дахам усталявалі невялікую 
дэкаратыўную вежачку, а 
ўнутры пад ёю будзе ку-
пал, аздоблены вітражамі. 
Калісьці царква была грэка-
каталіцкая, і цяпер у ёй спа-
лучацца элементы заходняй 
і ўсходняй традыцый дой-
лідства.

Кардынальныя змены ў 
абліччы Старога Віцебска 
яшчэ наперадзе. Усе чакаю-
ць, калі на стромкім пагорку 
над Дзвіной, у так званым 
Узгор’і, адродзіцца Успенс-
кі сабор. Яшчэ ў 1998 годзе 
Патрыярх Маскоўскі і Усяе 
Русі Алексій ІІ заклаў капсу-
лу з пасланнем нашчадкам у 
падмурак будучай царквы, 
разбуранай у атэістычным 
1936 годзе.

— На жаль, хаця зруйна-
ваць храм аказалася нескла-
дана, аднаўляць яго будуць 
яшчэ гадоў пяць, не менш, 
— кажа Уладзімір Полаў-
цаў. — А яшчэ ж давядзецца 
многа зрабіць унутры цар-
квы, якая, здаецца, самая 
вялікая ў Беларусі. Яе ства-
ральнік, італьянец Фантані, 
будаваў сабор паўстагоддзя 
— за гэты час эпоха Рэчы 
Паспалітай паспела змяніц-
ца панаваннем Расійскай 
імперыі, а барока саступіла 
папулярнасць класіцызму…

У Віцебску ёсць яшчэ 
што адраджаць. Чакае, калі 
падступяцца да яго падмур-
каў, касцёл Святога Антонія 
Падуанскага. Не стала яго 
ўжо пасля Вялікай Айчын-
най вайны. Цяпер на месцы 
храма — фантан з русалка-
мі… А калісьці касцёл уразіў 
рускага класіка Івана Буніна: 
«Так узрушылі мяне яго ар-
ганы. Мне здалося тады, што 
няма на зямлі чароўнейшых 
за гэтыя раскаты, гул і громы 
гукаў, сярод якіх і наперакор 
якім ўрачыста пяюць у рас-
крытых нябёсах анёльскія 
галасы…»

Адраджэнне ў 
старадаўнім стылі
У Віцебску аднаўляюць адразу некалькі старажытных храмаў

Кацярына Немагай

Зрабіць Палацава-паркавы 
ансамбль Румянцавых-Пас-
кевічаў сапраўднай жамчужы-
най рэгіёна, прывабнай для 
турыстаў, — вось мэта праекта 
рэстаўрацыі гомельскага парку 
імя Луначарскага, дзе знаходзіц-
ца і сам палац. Па ідэі рэстаўра-
тараў, да 2010 года парк павінен 

змяніцца і паўстаць перад жы-
харамі і гасцямі горада ў абліч-
чы эпохі ХVIII-ХIХ стагоддзяў.

У плане рэканструкцыі 
— замена ўваходных варот і 
агароджаў на стылізаваныя пад 
мінулае, усталяванне  новых 
атракцыёнаў, кладка пліткі на 
дарожках парку, “пашпартыза-
цыя” дрэваў, што захаваліся з 
ранейшых часоў.

У  рэстаўратараў
ёсць  ідэя

Павел Гаспадыніч

У  Полацку сёлета будзе ўстаноў-
лены помнік князю Усяславу Чарад-
зею — славутай гістарычнай асобе, 
амаль міфічнай, пакрытай мноствам 
дасюль яшчэ не разгаданых таямніц 
і ўсемагчымых легендаў. Адна з іх, 
напрыклад, сцвярджае, што Усяслаў 
быў Чарадзеем з-за сваіх здольнасцяў 
ператварацца ў ваўкалака і адначасо-
вага знаходжання ў некалькіх месцах.

Але пры гэтым полацкі князь быў 
таленавітым палкаводцам і дзяржаў-
ным дзеячам. Менавіта ў часы яго 
кіравання — з 1044 па 1101 гады 
— Полацкае княства дасягнула най-
вышэйшага росквіту і магутнасці. І 
пры яго непасрэдным удзеле адбыла-
ся вядомая бітва на Нямізе. Дарэчы, 
Сафійскі сабор, вядомы далёка па-за 
межамі нашай краіны, быў пабудава-
ны таксама ў часы княжання Усяслава 
Чарадзея. Што ж датычыцца помніка, 

то ён будзе створаны  з  бронзы ў вы-
глядзе конніка вышынёй 3,5 метра і 
размесціцца ў гістарычным квартале 
горада, каля Чырвонага моста. 

Адкрыццё помніка прымеркавана 
да 1045-годдзя з дня заснавання По-
лацка. Надпіс на ім будзе зроблены 
на двух мовах — стараславянскай і 
сучаснай беларускай. Помнік Усясла-
ву Чарадзею будзе адным з першых 
у Беларусі конных манументаў гіста-
рычным асобам.

Усяслаў Чарадзей вяртаецца ў Полацк

Захавалася паданне, што сам 
Напалеон хацеў забраць да сябе 
ў Парыж гэтую красуню разам з 
віленскім касцёлам Святой Ганны.

Яшчэ не канчаткова адноўленая Уваскрасенская царква ўжо ззяе купаламі над Віцебскам

Ды не проста ўзоры, 
а сапраўдныя творы мас-
тацтва — такія, як карта 
роднай Беларусі з абры-
самі ўсіх абласцей ці як 
Неўскі праспект паўноч-
най расійскай сталіцы. 
Усе малюнкі ствараюцца 
шляхам умацавання пя-
ціміліметровых падковак 
да шкарлупіны яек яшчэ 
меншымі цвікамі, плешкі 
для якіх Міхаілу Яршову 
ўдаецца вырабіць толькі… 
зубамі! На малюнак карты 

Беларусі майстар з Калін-
кавіч Гомельскай воблас-
ці патраціў больш года і 
каля сарака метраў дроту. 
А цвікоў для ўмацавання 
падковак — больш за 2500 
штук! 

Майстэрства палес-
кага Ляўшы не застало-
ся непрыкмечаным — ён 
са сваімі арыгінальнымі 
творамі занесены ў кнігу 
рэкордаў краін СНД і Бал-
тыі “Дзіва”. Цяпер чарга за 
кнігай рэкордаў Гінеса.

Палескі ляўша

Юлія Карчміт

Хваляванне, першыя 
крокі да поспеху, паста-
яннае самаўдасканаленне, 
бясконцыя рэпетыцыі і 
канцэрты, знаёмства з но-
вымі людзьмі... Менавіта 
такім стала жыццё Каця-
рыны Іванчыкавай, фі-
налісткі першага ў Бела-
русі шоу-праекта “Зорны 
дыліжанс”.

А пачалося ўсё з таго, 
што пяцігадовая дзяўчын-
ка з маленькага гарадка 
Чавусы заняла першае 
месца на раённым му-
зычным конкурсе. Пасля 
гэтай перамогі яна ўдзель-

нічала ў розных мерапры-
емствах, якія праводзіліся 
ў школе, горадзе, раёне, 
рэспубліцы. Назіраючы за 
шматлікімі тэлевізійны-
мі конкурсамі, Каця была 
ўпэўнена, што таксама 
можа дасягнуць поспеху. 
Аднойчы яе мара здзейс-
нілася. Чым зараз займа-
ецца і якія планы ў надзеі 

беларускай эстрады, мы 
даведаліся ў самой Каця-
рыны Іванчыкавай.

— Каця, што цябе пад-
штурхнула прыняць удзел 
у “Зорным дыліжансе”?

— Я вельмі хацела 
з’явіцца на тэлебачан-
ні, таму шукала розныя 
тэлевізійныя конкурсы. 
Гэта займала шмат часу, 
трэба было мець цярпен-
не. Калі пачула пра пра-
ект Настассі Ціхановіч 
— “Зорны дыліжанс”, — 
адразу зразумела, што гэта 
мой шанц. Прайшла адбо-
рачны тур, спадабалася 
журы, потым — гледачам 
беларускага тэлебачан-

ня, дайшла да фіналу. Так 
“зорны” праект стаў пер-
шай значнай прыступкай 
у маім музычным жыцці.

— Які ўплыў аказаў на 
цябе ўдзел у праекце?

— Калі я стала фі-
налісткай “Зорнага дылі-
жансу”, адчула пэўны рост 
у сваёй творчасці. Разам з 
тым,ведала, што не пра-

явіла сябе на ўсе сто пра-
цэнтаў. Менавіта пасля 
конкурсу зразумела, што 
магу рабіць значна больш.

— Вядомай ты стала 
дзякуючы тэлебачанню? 

— У пэўнай ступені. 
Не толькі тэлебачанне, 
але і радыё, друкаваныя 
сродкі масавай інфарма-
цыі зрабілі маё прозвішча 
вядомым. У родным го-
радзе мяне ведаюць усе, 

хваляваліся за мяне, га-
ласавалі. Вялікі дзякуй за 
гэта. Хапала выпадкаў і 
ў Мінску, калі мяне пры-
пынялі і проста казалі: 
“Вы — Каця Іванчыкава з 
“Зорнага дыліжансу”? Мы 
за вас галасуем”. Але жыц-
цё зменлівае. Конкурс — 
усяго штуршок. Каб цябе 
не забылі, каб з’яўлялася 
больш прыхільнікаў, трэ-
ба ісці далей, стаць пра-

фесіяналам. А гэта вялікі 
і складаны шлях. Рукі 
апускаць не збіраюся, да-
вяду распачатую справу 
да канца.

— Чым займаешся за-
раз?

— Набіраюся вопыту, 
пішу песні, музыку, спя-
ваю. Выступаем з канцэр-
тамі “Зорнага дыліжансу” 
па ўсёй краіне, працуем 
на адкрытых пляцоўках. 
Яшчэ — я студэнтка за-
вочнага аддзялення Бе-
ларускага дзяржаўнага 
універсітэта імя Максіма 
Танка. Факультэт беларус-
кай філалогіі і журналісты-
кі выбрала невыпадкова: 
лічу, што прафесія жур-
наліста цесна пераплята-
ецца з прафесіяй спевака, 
яны публічныя.

— Як бы ты хацела 
рэалізаваць сябе ў бу-
дучым?

— Зусім нядаўна мы 
выступалі з “Народным 
артыстам” на “Славянс-
кім базары ў Віцебску”. 
Спадзяюся, што на гэтым 
фестывалі мяне заўважы-
лі, палюбілі. А чытачам 
“Голасу Радзімы” я б хаце-
ла пажадаць заставацца ў 
душы дзецьмі, не пераста-
ваць марыць. У дарослым 
жыцці на пярэднім плане 
заўсёды справы, а жаданні 
недзе на задворках. Ніколі 
не забывайце пра іх,  вер-
це ў сваю зорку, бо мары 
заўсёды здзяйсняюцца.

Кацярына Іванчыкава:

“Веру ў сваю зорку”

Павел Гаспадыніч

Сёлетняя вясна павінна 
стаць куды больш 
прывабнай для аматараў 
папулярнай гульні

З гэтага года да трады-
цыйных чэмпіяната і Кубка 
Беларусі па футболе, якія па-
чынаюцца ў красавіку,  “да-
лучаецца” Кубак Асацыяцыі 
“Беларуская Федэрацыя Фут-
бола”, за які паспрачаюцца 14 
каманд з вышэйшай лігі і дзве 
з першай. Пачнуцца спабор-
ніцтвы 12 сакавіка. А фіналь-
ны матч павінен адбыцца 25 
сакавіка.  Неўзабаве, 15 кра-
савіка, стартуе ўласна чэмпія-
нат краіны па футболе. Такім 
чынам, усе аматары гульні ну-
мар адзін у свеце маюць быць 
задаволены — да першага 
свістка арбітра, які абвесціць 
пачатак афіцыйнага матча, за-
сталося менш за месяц. 

Цікава і тое, што ў 2008 
годзе вышэйшую лігу чэм-

піяната Беларусі па футбо-
ле будуць прадстаўляць 16 
калектываў замест 14-ці ,як 
было ў папярэднія гады. У 
сувязі з гэтым распрацава-
на сістэма пераходаў каман-
даў з адной лігі ў другую: у 

чэмпіянаце 2007 года толькі 
адзін клуб, які зойме апош-
ні радок у турнірнай таблі-
цы, пакіне першы дывізіён. 
Затое з другога адразу тры 
каманды папоўняць эліту 
беларускага футбола.

Футбол пабагацеў 
на турнір

Віктар Раманаў

Прэзентацыя 
Рэспублiканскага 
iнстытута кiтаязнаўства 
iмя Канфуцыя прайшла ў 
Беларускiм дзяржаўным 
унiверсiтэце. Беларусь 
стала трэцяй у СНД 
краiнай (услед за Расiяй 
i Узбекiстанам), дзе 
будзе дзейнiчаць такога 
роду інстытут. 

У ім будуць наладж-
вацца курсы i стажыроўкі 
па кiтаязнаўству i ўсхо-
дазнаўству, распрацоўвацца 
школьныя праграмы вы-
кладання кiтайскай мовы ў 
нашай краiне. Акрамя таго, 
інстытут, як спадзяюцца яго 
стваральнiкi, павiнен будзе 
актывiзаваць абмен памiж 
дзвюма краiнамi iнфарма-
цыяй у сферы эканомiкi 
i спрыяць устанаўленню 
больш шчыльным кантак-
там памiж прадпрыемствамi 
i фiрмамi. Менавіта дзеля гэ-
тага ў структуры iнстытута 
створаны два цэнтры — лiн-
гвакраiназнаўства, а таксама 
эканомiкi i маркетынгу. 

Масток 
памiж 
культурамi

Снег не перашкода для гульні

Кацярыну Іванчыкаву вабяць эксперыменты 

“Зорны дыліжанс” стаў першай 
значнай прыступкай у жыці Кацярыны 
Іванчыкавай. Цяпер “зорная” студэнтка 
факультэта беларускай філалогіі і 
журналістыкі Беларускага дзяржаўнага 
універсітэта імя Танка выступае з 
канцэртамі па ўсёй краіне.

Майстар Міхаіл Яршоў славіцца тым, 
што складае з падковак мініяцюрныя 
ўзоры на гусіных і курыных яйках

“Захаваная 
спадчына” 
ў Магілёве
Ірына Тугарына

У Магілёўскі абласным 
мастацкім музеі імя П. 
Масленікава адкрылася 
новая экспазіцыя 
“Захаваная спадчына”. 
Яна знаёміць 
наведвальнікаў з 
калекцыяй помнікаў 
культуры XVI-XVIII і 
пачатку ХIХ стагоддзяў.

Дырэктар музея Аляк-
сандр Хахракоў адзначыў, 
што адкрыццё экспазіцыі 
з’яўляецца яшчэ адным 
крокам наперад па заха-
ванню і ўзнаўленню куль-
турнай спадчыны Беларусі, 
усведамленню яе значнасці 
і непаўторнасці.

Асновай экспазіцыі, 
якая, дарэчы, дзейнічае 
пастаянна, сталі унікаль-
ныя кампазіцыі манумен-
тальнага жывапісу XVIII 
стагоддзя з Бялыніцкага 
касцёла кармелітаў. 

Вельмі цікавымі экспа-
натамі з’яўляюцца калек-
цыі скульптураў і іконаў 
XVII-XVIII стагоддзяў, а 
таксама кнігі магілёўскай 
тыпаграфіі XVII стагоддзя, 
гравюры якіх былі сво-
еасаблівымі ўзорамі для 
іканапісцаў, разьбяроў, 
скульптараў, майстроў дэ-
каратыўна-прыкладнага 
мастацтва.

